Hizkuntzen kaleko
erabileraren
neurketa

ELGETA

2022ko martxoa




/ UDALERRI
( USMA /' EUSKALDUNEN
5 MANKOMUNITATEA

LAGINA

UEMAKk eta Soziolinguistika Klusterrak prestatutako ereduari jarraikiz, 16 orduz neurtu da kaleko
erabilera Elgetan: asteko zazpi egunetan egin da neurketa, hamasei egunez, bakoitzean ordubete.

Maiatzaren 3an hasita, bi astez egin dute neurketa, egunero, eta hurrengo asteko asteburuan ere bai.
Ez da ibilbide berezirik prestatu: herriko erdigunean, jendea ibili ohi den lekuan egin dira neurketak.
Emaitzen adierazgarritasunari dagokionez, honako hauek dira zenbaki nagusiak:

*  Unibertsoa: Elgetako kaleetan entzun daitezkeen elkarrizketak.
» Lagina: 524 elkarrizketa eta 1467 solaskide.

*  Akats tartea: +4,13koa, elkarrizketen lagin osoarentzat, %95eko konfiantza mailarekin.

Laginaren osaerari dagokionez, heldu gazteek osatzen dute multzorik handiena heldu nagusiak
(%37,8), eta tarte handiagoz daude hurrengo adinekoak (%23,2). Azken horiek eta haur eta gazteak
biztanleria baino pisu handiagoa dute laginean, aldiz, heldu nagusiak eta gazteak biztanleria baino
pisu txikiagoa dut laginean. Gazteen lagina bereziki txikia da, ez da esanguratsua; beraz, gazteen

erabilerari dagokionez ezin da ondorio fidagarririk atera.

1. grafikoa: Adin taldeak laginean eta herriko biztanlerian

ERABILERAREN EMAITZAK

Neurketak emandako emaitza nagusiak jaso dira atal honetan: bai erabilera orokorra, bai hiztunen

ezaugarrien araberako erabilera. Alderaketak egin dira Elgetan 2017an egindako neurketarekin.

ERABILERA OROKORRA

2021eko neurketan, hiztunen %57,9 sumatu dira kalean euskaraz. Gainerako hizkuntzen erabilera

apalagoa da: gaztelaniaren erabilera %41,5 da herriko kaleetan, eta beste hizkuntzena, %0,5.

2017ko neurketarekin alderatuta, ia lau puntu egin du behera erabilerak.; gaztelaniaren erabilerak
eta beste hizkuntzenak gora egin du, 2,6 eta 0,2 puntu hurrenez hurren. Edonola ere, akats

tartearen barruan daude gorabehera horiek guztiak.

2. grafikoa: Erabilera orokorra 05 3. grafikoa: Erabileraren eboluzioa

SEXUAREN ARABERAKO ERABILERA

Erabileran aldea dago sexuari dagokionez: emakume gehiago egiten dute euskaraz, zazpi puntutik

gorako aldearekin. Gizonezkoak jarduten duta gehixeago gaztelaniaz eta beste hizkuntzetan.

4. grafikoa: Erabilera, sexuaren arabera

ADINAREN ARABERAKO ERABILERA

Euskara da hizkuntza nagusia haurren, heldu gazteen eta adinekoen artetan (%73,1-%69,8-
%53,8). Heldu nagusien ia erdiek egiten dute euskaraz (%49,7). Gazteena da erabilera nabarmen
txikiena, baina arestian aipatu bezala gazteen lagina oso txikia izan da, eta ezin da ondorio
fidagarririk atera. Ondorioz, gazteak albo batera uzten baditugu, heldu nagusiak dira gaztelaniaz
gehien egiten dutenak (%50,1) eta beste hizkuntzak gehien egiten dituen multzoa adinekoena da

(%1,8).

5. grafikoa: Erabilera, adinaren arabera

Hetau gartea05-30) | R

0,0 10,0 200 30,0 40,0 50,0 60,0 70,0 80,0 90,0 1000

mEuskara mGaztelania mBeste bat

Iturria: Soziolinguistika Klusterra, UEMA

Aurreko neurketarekin alderatuta, badira gorabeherak —2017an helduen multzoa ez zen bitan
bereizi, eta, beraz, datu bera dute biek 2017an—. Heldu gazteetan erabileran igoera nabarmena
izan da, hamahiru puntutik gora egin du (%13,6 gehiago), baina gainontzeko taldeetan jaitsiera
agerikoa da (gazteen erabilera ez dugu aztertuko lehenago laginari lotuta aipatu ditugun
arrazoiengatik). Haurretan izan da jaitsiera txikiena, ia lau puntu egin du behera euskararen
erabilerak (%3,9), segidan dira adinekoak lau puntu eskasekin (%4,1), eta azkenik, heldu nagusien

taldean sei puntu eta erdiko jaitsiera izan da euskararen erabileran.

6. grafikoa: Erabileraren eboluzioa adinaren arabera

ERABILERAREN ANALISIA

Elgetako kaleetan egindako neurketaren emaitzak egoki interpretatzeko asmoz, testuingurua aztertu

da: batetik, udalerriaren errealitate soziolinguistikoa; bestetik, antzeko udalerrietako datuak.

UDALERRIKO EGOERA SOZIOLINGUISTIKOA

Euskararen ezagutzari buruzko azken datuak 2016koak dira; horien arabera, herritarren %79,3k
dakite euskaraz. Horretan oinarrituta kalkulatu da espero daitekeen erabilera: Txillardegiren eredu
matematikoa du oinarri, eta kalkulatzen du euskaldun proportzioa aintzat hartuta zein den espero
daitekeen erabilera (erabilera isotropikoa). Udalerriko ezagutza datuak oinarritzat hartuta, eta
Txillardegiren formula ezarrita, %55,8koa da Elgetan esperotako kale erabilera. Kaleko neurketan,

esperotakoa baino erabilera zertxobait handiagoa behatu da.

7. grafikoa: Euskararen ezagutza, esperotako erabilera eta benetakoa

ANTZEKO UDALERRIETAKO ERABILERA

Udalerriko datuak testuinguruan jartze aldera, alderaketa egin da antzeko ezagutza duten nahiz

inguruko herri batzuekin. Bergara, Aramaio, Berriatua, Ea,

8. grafikoa: Antzeko udalerrietako ezagutza, esperotako erabilera eta benetakoa

ONDORIOAK

Atal honetan jaso dira kaleko erabileraren neurketak emandako emaitza nagusiak eta ondorioak:

Erabilera orokorra. Euskara da kaleko hizkuntza nagusia udalerrian (%57,9), eta,
aurreko neurketarekin alderatuta, ia lau puntu egin du behera erabilerak. Gaztelaniari
dagokionez, %41,5 mintzo dira hizkuntza horretan udalerriko kaleetan, eta gainerako

hizkuntzen erabilera %0,5ekoa da.

Sexua. Emakumeen erabilera handiagoa da gizonezkoena baino (%61,3 - %54,1). Kaleko

erabileraren neurketetan ohikoa izaten da emakumeen erabilera zerbait handiagoa izatea.

Adina. Euskararen erabileran gorabeherak izaten dira adinaren arabera. Udalerriko
neurketan, umeena da erabilerarik handiena (%73,1), eta heldu gazteena hurrengoa
(%69,8). Adinekoen artean ere erdiak baino gehiagok egiten dute euskaraz (%53,8) eta
heldu nagusiak ia erdi eta erdi aritzen dira euskaraz eta gaztelaniaz. Gazteen lagina
bereziki txikia da, ez da esanguratsua; beraz, gazteen erabilerari dagokionez ezin da ondorio
fidagarririk atera. Aurreko neurketaren aldean, badira diferentzia batzuk adin talde
bakoitzaren erabileran: heldu gazteen adin taldeak izan ezik, gainontzeko adin talde

guztietan euskararen erabilerak behera egin du.

Esperotako erabilera. Udalerriko euskara ezagutza kontuan hartuta, kalkulatu da kalean
%55,8 erabilera espero daitekeela; neurtutako erabilera, ordea, zertxobait handiagoa da,
2,1 puntu handiagoa. Hala gertatzen da udalerri gehienetan. Horrek erakusten du
euskaldunek hein handian erabiltzen dutela euskara, nahiz eta erabilera datuek baduten

hobetzeko tartea.

Dokumentu honetan jaso dira udalerriari dagozkion datuak. Eskuragarri dago udalerri guztietako

datuetan oinarritutako analisi sakonagoa ere. Helbide honetan dago eskura: labur.eus/KN-UEMA.

